
7-SINF 

1-DARS. 6-SINFDA O’TILGANLARNI TAKRORLASH.
MUSTAQIL SO’Z TURKUMLARI HAQIDA MA’LUMOT. (3-33-betlar)
Reja:

1. 6-sinfda o’tilganlarni takrorlash.

2. Olmosh so’z turkumi va uning tasnifi.
6-sinfda o’tilganlarni takrorlash
1. “Til haqidagi qonun bizga nima uchun kerak? G’ururimizni namoyish qilish uchunmi? Izzat-nafsimizni qondirishimiz uchunmi? Yo’q! Bizga til haqidagi qonun o’zligimizni saqlab qolish uchun, tilimizni yo’qotib qo’ymaslik uchun, o’zbek degan xalqning yo’q bo’lib ketmasligi uchun kerak”. Til haqida bildirilgan yuqoridagi fikr kimga tegishli?

A) A.Oripov B) Oybek C) E.Vohidov D) Cho’lpon

2. Til undoshlari guruhi to’g’ri berilgan qatorni aniqlang.

A) til oldi, til o’rta, til orqa, chuqur til orqa B) lablangan, lablanmagan C) til oldi, til o’rta, bo’g’iz undoshi D) A, B, C
3. Fonetikada undoshlar tizimi necha guruhga bo’lib o’rganiladi?
A) 4 ta B) 5 ta C) 6 ta D) 3 ta
4. Xato yozilgan so’zlar qatorini belgilang.
A) saxovat, xiyla, hilpiramoq B) sahovat, mutaxasis, xilpiramoq C) xilma-xil, hayotbaxsh, manfaatdorlik D) mahliyo, mo’tabar, istirob
5. Olindi, erkin so’zlari tarkibidagi -in qo’shimchasi o’zaro qaysi xususiyatiga ko’ra farqlanadi?
A) birinchi so’zda so’z yasovchi, ikkinchi so’zda lug’aviy shakl yasovchi qo’shimcha B) birinchi so’zda lug’aviy shakl yasovchi, ikkinchi so’zda sifat yasovchi qo’shimcha C) birinchi so’zda fe’l yasovchi, ikkinchi so’zda sifat yasovchi qo’shimcha D) har ikkala so’zda lug’aviy shakl yasovchi qo’shimcha
6. Qaysi gapda ko’chma ma’nodagi so’z qo’llanmagan?
A) Eski buloqning ko’zi ochildi. B) Soqchi ota-onam borligiga ishonmadi, shekilli, gapni aylantiraverdi. C) Qavm-qarindosh bir dasturxon boshida gurungni quyuq qildik. D) Bilimdonlikning sir-u asrori g’ayrat hamda matonat bilan o’qish va o’rganishdadir. 

7. Fellarning tuzilishiga ko’ra turlari to’g’ri berilgan qatorni aniqlang.

A) bo’lishli va bo’lishsiz fe’llar B) o’timli va o’timsiz fe’llar C) sodda, qo’shma. juft fe’llar D) tub va yasama fe’llar
8. Yasovchi qo’shimcha qo’shilgan fe’l qaysi qatorda berilgan?

A) kirmadim, qarab yurdim B) gapirdi, sizlayman C) chaqirishadi, degandim D) borishsin, qo’yib yuboraylik

9. Tojixon endi o’qituvchilik qilardi. Zinadan ohista charchoq qadamlar bilan ikkinchi qavatga chiqdi-da, xayolparastlik bilan qo’ng’iroq tugmasini bosdi. Iqbolxonning ish stolidagi mitti guldonda sovuqdan ochilmay qolgan atirgulning ikki dona g’unchasi turar edi. Yuqorida berilgan matnda nechta yasama ot ishtirok etgan?
A) 3 ta B) 4 ta C) 5 ta D) 6 ta
10. Sifatlar otlashganda qaysi gap bo’lagi bo’lib kela oladi?

A) ega, to’ldiruvchi, aniqlovchi B) ega, vositali to’ldiruvchi C) faqat aniqlovchi D) ega, kesim, to’ldiruvchi, aniqlovchi, hol

11. Sifat ishtirok etmagan gapni aniqlang.

A) Atrof oppoq qorga burkandi. B) Uylarning mo’rilaridan pag’a-pag’a tutunlar chiqa boshladi C) Daraxtlarning so’nggi yaproqlari qishning ilk izg’irinidanoq to’kildi. D) Dushmaningiz bilan tortishayotganingizda ham ochiqchasiga va mardlarcha fikr bildiring.
12. -ta, -tadan, -tacha, -lab, -larcha qo’shimchalari orqali sonning qaysi ma’no turini hosil qilish mumkin?

A) jamlovchi va chama son B) chama va taqsim son C) dona, chama va taqsim son D) miqdor va tartib son 
13. Sodda ravish ishtirok etgan gapni aniqlang.
A) Dushmaningiz bilan tortishayotganingizda ham ochiqchasiga va mardlarcha fikr bildiring. B) Barcha maqtanchoqlarning birdan-bir qismati shuki, ular ertami-kechmi pand yeyishadi. C) Kishi o’z fazilatlari haqida qancha kam bilsa, bizga shuncha yoqadi. D) A, C
Olmosh so’z turkumi va uning tasnifi
1. Qaysi qatorda olmosh ot o’rnida qo’llangan?
A) Kitobni ko’p o’qisangiz, undan ko’p hikmat topasiz. B) Xolid toshni o’n marta ko’tardi. Men ham shuncha ko’tarishni orzu qilaman. C) Bu cholni butun yurt izzat qiladi. D) Shuncha qalamni nima qilasan?

2. Qaysi qatorda belgilash olmoshlari berilgan?
A) hamma, barcha, hech qanaqa B) bari, har bir, qaysidir C) hamma, bari, har qanday D) allaqanday, har qanday, hech qanday
3. Qaysi gapda ko’rsatish olmoshi mavjud emas?
A) Bu cholni butun yurt izzat qiladi. B) Bu tushmi yo xayol, bu na turli kuy, qayerdan bu qadar qushlar sayrashi? C) Biz uni sevamiz, ardoqlaymiz. D) Ehsonning Moskvaga ketishi mana shu kunlarga to’g’ri keldi.
4. Olmoshning qaysi turga egalik va kelishik, -day, -dek, -cha qo’shimchalari qo’shilganda so’zda fonetik o’zgarish yuz beradi?
A) belgilash olmoshlari B) bo’lishsizlik olmoshlari C) ko’rsatish olmoshlari D) o’zlik olmoshlari
5. Qaysi qatordagi so’zlarga -day, -dek, -aqa, -cha qo’shimchalari qo’shilganda, asos bilan qo’shimcha o’rtasida bir n tovushi orttiriladi?

A) shu, o’sha, bu B) ana, mana shu C) mana, ana u D) berilganlarning barchasi to’g’ri
6. Qaysi qatordagi olmoshlarga qo’shimcha qo’shilganda tovush tushishi yuz berishi mumkin?

A) biz, u B) men, sen C) u, o’sha D) barcha, bari

7. Sening xayolingmi tonggi shabnamlar, 
Mehrdan so’ylashsa ko’zingda namlar. Ushbu she’rdagi olmosh tarkibida qanday fonetik o’zgarish yuz bergan?
A) tovush ortishi B) tovush almashishi C) tovush tushishi D) tovush ikkilanishi
8. O’zlik olmoshi qanday holatda ta’kid ma’nosini ifodalaydi?
A) egalik qo’shimchalariga mos kishilik olmoshlari bilan qo’llanganda B) egalik qo’shimchalarisiz qo’llanganda C) kishilik olmoshlari o’rnida qo’llanganda D) fe’l turkumiga oid  so’zlardan oldin kelganda

9. To’ldiruvchi vazifasida kelgan o’zlik olmoshi qo’llangan gapni ko’rsating.

A) O’zining ovozi o’ziga uzoqdan eshitilayotganday tuyuldi. B) Bu ishlarni qilgan o’zi. C) Qurvonbibi fotiha to’yidan keyin biroz o’ziga kelgan edi. D) Rostini aytsam, o’zim ham unchalik yomon bola emasman.
10. Sabab-maqsad ma’nosidagi so’roq olmoshi ishtirok etgan gapni toping.

A) Nega uni otdami, aravadami eltib qo’ymadi? B) Mukarrama, ular kim ekan? C) Kechagi gaplardan keyin qaysi yuzi bilan boradi? D) Nima ishlari bor ekan? – so’radi Zulayho xola.

11. Nima ishlari bor ekan? – so’radi Zulayho xola. Ushbu gapda narsa-hodisa so’rog’i qaysi so’roq o’rnida qo’llangan?
A) shaxs so’rog’i B) miqdor so’rog’i C) belgi-xususiyat so’rog’i D) sabab-maqsad so’rog’i
12. To’pdan ajratilgan shaxs, narsa, belgi, harakat-holatlarni ifodalaydigan olmoshlar qatorini aniqlang.
A) hamma, barcha, butun B) har bir, har qancha, har qanday C) hech nima, hech qanday, hech bir D) allakim, allaqanday, nimadir
13. Shaxs, narsa, belgi va harakatlarni jamlab ifodalagan belgilash olmoshlari qaysi qatorda berilgan?
A) hamma, barcha, butun, bari B) har bir, har qancha, har qanday C) hech nima, hech qanday, hech bir D) allakim, allaqanday, nimadir
14. Belgilash olmoshi qatnashgan gapni toping.

A) Siz hayotda qanday kishilarga ergashasiz? B) Shorahim ko’z yoshidan hech narsani ko’rmay, allanimalar deb g’udrandi. C) Bu gapning butun dahshati shu topda bilindi. D) Kimdir qarshi so’z aytgan edi, muallim jerkib berdi.
15. Aniq yili esimda yo’q.
Allaqaysi zamonda
Bir qishloqda ota-o’g’il

Yashar ekan omonda. Mazkur gapda olmoshning qaysi ma’no turi qo’llangan?
A) bo’lishsizlik olmoshi B) gumon olmoshi C) belgilash olmoshi D) olmosh qo’llanmagan
16. Faqt alla- qo’shimchasi orqali gumon olmoshini hosil qilish mumkin bo’lgan so’z berilgan qatorni toping.
A) kim B) qanday C) narsa D) nima

17. O’z ma’nodoshlariga ega bo’lgan gumon olmoshlari berilgan qatorni aniqlang.

A) bir kishi, hech narsa, kimdir B) birov, bir kishi, nimadir C) kimdir, hech kim, allanima D) A, C
18. Bo’lishsizlik olmoshlari ishtirok etgan gaplarning kesimi qanday shaklda bo’ladi?
A) tasdiq shaklida B) inkor shaklida C) buyruq mayli shaklida D) kesim mazmunan har uchala shaxsga tegishli bo’ladi
19. Egalik va kelishik qo’shimchalari bilan qo’llanmaydigan bo’lishsizlik olmoshlari berilgan qatorni aniqlang.
A) hech kim, hech nima B) hech bir, hech narsa C) hech qachon, hech qanday D) hech qancha, hech narsa
20. Bo’lishsizlik olmoshi qatnashgan gapni toping.

A) Moziylar sasiga quloq tutgum jim, Ustun bo’lgan emas dunyoga hech kim. B) Kimdir qarshi so’z aytgan edi, muallim jerkib berdi. C) Hammasi joyida, men hech kimdan, hech narsadan xafa emasman. D) A, C
21. Qaysi olmosh o’rnida kamina, faqir, qulingiz so’zlari qo’llaniladi?
A) biz B) men C) hamma D) siz
22. Tarkibida kamina, faqir, qulingiz kabi olmosh o’rnida qo’llanuvchi so’zlar mavjud bo’lgan gapning kesimi qaysi shaxsda bo’ladi?
A) III shaxs birlik B) I shaxs birlik C) I shaxs ko’plik D) II shaxs birlik
23. Qaysi qatordagi olmoshlar takror holda qo’llanishi mumkin?

A) men, kim B) shu, o’sha C) biz, uncha D) nega, qandaydir
24. Qaysi qatordagi so’zlarning yasalishiga olmoshlar asos bo’lgan?
A) o’zboshimcha, o’zbilarmon B) o’zga, o’zidan-o’zi C) sensira, manman D) A, C

25. Yasama sodda olmosh qismlari va qo’shma olmosh qismlari imlosi haqida bildirilgan qaysi fikr to’g’ri?

A) yasama sodda olmosh qismlari ajratib, qo’shma olmosh qismlari esa qo’shib yoziladi B) yasama sodda olmosh qismlari qo’shib, qo’shma olmosh qismlari esa ajratib yoziladi C) har ikkalasi ham qo’shib yoziladi D) har ikkalasi ham ajratib yoziladi

2-DARS. SO’ZLARNING MUNOSABAT SHAKLLARI. YORDAMCHI SO’Z 
TURKUMLARI. (34-67-betlar)
Reja:

1. So’zlarning munosabat shakllari
2. Yordamchi so’zlar

3. Ko’makchilar

So’zlarning munosabat shakllari
1. Ismlar guruhiga qaysi so’z turkumlari kiradi?
A) ot, sifat, son, ravish B) ot, sifat, son, olmosh C) ot, sifat, son, fe’l D) ot, sifatdosh, ravishdosh, harakat nomi

2. Dastlab so’zlarni otlar, fe’llar va yordamchilar kabi guruhlarga kimlar ajratishgan?
A) hindlar B) arablar C) misrliklar D) yunonlar

3. Egalik va kelishik qo’shimchalarini olib o’zgarish xususiyatiga ega bo’lgan so’zlar berilgan qatorni toping.

A) ot, sifat, son, olmosh B) harakat nomi, sifatdosh, taqlid so’z C) harakat nomi, ravishdosh, fe’l D) A, B
4. Ismlarning ko’plik, kichraytirish-erkalash, qiyoslash ma’nolarini bildiruvchi qo’shimchalarga ega bo’lgan shakli…

A) munosabat shakli deyiladi B) lug’aviy shakl deyiladi C) egalik shakli deyiladi D) yasovchi qo’shimcha deyiladi
5. Egalik, kelishik, -man, -san, -dir qo’shimchalari ismlarning qaysi shakllariga mansub?

A) munosabat shakllarga B) lug’aviy shakllarga C) egalik shakllarga D) barcha javoblar to’g’ri

6. Qaysi qatorda ismlarning munosabat shakllari to’liq qatnashgan?
A) Jon do’sting jonidan kechsa ham, Mol do’sting molidan kechmas. B) Qurbon cholning gapini eshitib hayron qoldi. C) Men – mana shu minglarning biriman. D) A, B, C
7. Qaysi qatordagi ta’rif noto’g’ri keltirilgan?
A) Ismlarga qo’shilib, asos qismida ifodalangan narsa, belgi-xususiyat, harakat-holatni uch shaxsdan biriga qarashliligini bildirgan qo’shimchalar kelishik qo’shimchalari deyiladi. B) Ismlarga qo’shilib, asos qismida ifodalangan narsa, belgi-xususiyat, harakat-holatlarni uch shaxsdan biriga qarashliligini bildirgan qo’shimchalar egalik qo’shimchalari hisoblanadi. C) Ismlarni boshqa so’zlarga tobelantirib bog’lash uchun xizmat qiluvchi qo’shimchalar kelishik shakllari sanaladi. D) Ismlarning ko’plik, qiyoslash ma’nolarini bildiruvchi qo’shimchalarga ega bo’lgan shakli lug’aviy shakl sanaladi.
8. Viloyat, shahar, tuman, korxona, muassasa nomlarini bildirgan so’zlarga III shaxs egalik qo’shimchasi qo’shilganda qanday ma’no ifodalanadi?
A) yaxlitlik B) egalik C) xoslik, umumdan ajratilganlik D) qarashlilik
9. Egalik qo’shimchasi o’z vazifasini yo’qotib, so’z tarkibida yaxlitlanib qolgan qatorni toping.

A) Kechasi ishlaydi, kunduzi uxlaydi. B) Tuni bilan mijja qoqmadi. C) Oradan ikki kun o’tgandan keyin kechqurun Tesha Saidiyning hujrasiga keldi. D) A va B
10. III shaxs egalik qo’shimchasi xoslik, umumdan ajratilganlik ma’nosini ifodalagan qatorni ko’rsating.

A) Bobur bog’i, Orol dengizi B) Uning kitobi, Boburning bog’i C) mening ustozim, o’qish kitobi D) maktab bog’i, mustaqillik bayrami
11. Qaysi so’zlarga egalik qo’shimchasi qo’shilganda harakat bajaruvchisining shaxsi va sonini bildiradi?

A) sifatdosh va ravishdosh B) sifatdosh va harakat nomi C) sifatdosh va ot D) ot va olmosh
12. Egalik qo’shimchasi sifatdoshga qo’shilgan qatorni toping.

A) Hammasidan ham qizig’i qaytishimizda bo’ldi. B) Bo’zchi bilganin to’qir, Baxshi bilganin o’qir. C) Albatta, o’zing birga borasan, qudalaring bilan tanishmog’ing ham zarur. D) O’qishlaringiz yaxshimi?
13. Egalik qo’shimchasi qo’shilganda asos qismida o’zgarish yuz bermaydigan so’zlar qatorini toping.
A) terak, qishloq, bolalik B) idrok, ishtirok, bilak C) idrok, ishtirok, chok D) ko’zoynak, ko’prik, ittifoq
14. Egalik qo’shimchasi qo’shilganda asos qismida o’zgarish bo’ladigan so’zlar qatorini aniqlang.
A) bilgan, aytgan, yozish B) elak, kurtak, huquq C) og’iz, bo’yin, o’rin D) so’roq, buyruq, axloq
15. Bosh kelishikdagi so’z undalma vazifasida kelgan qatorni aniqlang.
A) Karim bir to’p lolalar qarshisida turib qoldi. B) Men 7-sinf o’quvchisiman. C) Toshkent, munchalar go’zalsan! D) O’zbekistonning poytaxti – Toshkent.
16. Kesim bosh kelishikdagi so’z bilan ifodalangan qatorni aniqlang.
A) Karim bir to’p lolalar qarshisida turib qoldi. B) Bu gul sizga. C) Toshkent, munchalar go’zalsan! D) O’zbekistonning poytaxti – Toshkent.

17. Qaratqich kelishigi qoshimchasi belgisiz qo’llanmaydigan qatorni toping.

A) bizning maktab, maktabimizning bog’i B) Ahmadning akasi, shuning o’zi C) Kozimning otasi, maktabning direktori D) A va B
18. Qaratqich kelishigi qo’shimchasi qanday so’zlarga qo’shilganda tushib qolmaydi?

A) turdosh otlar, olmoshlarga B) atoqli ot, olmosh va sifatdoshlarga C) sifat, turdosh ot va ravishlarga D) A, B, C
19. Qaysi kelishik qo’shimchasi doimo o’timli fe’lga bog’lanadi?
A) tushum kelishigi B) jo’nalish kelishigi C) qaratqich kelishigi D) o’rin-payt kelishigi
20. Egalik qo’shimchasini olgan ismlarga bog’lanuvchi so’z qaysi kelishik shaklida bo’ladi?
A) tushum kelishigi B) jo’nalish kelishigi C) qaratqich kelishigi D) bosh kelishik
21. Qanday holatda tushum kelishigi qo’shimchasi tushib qolmaydi?

A) tushum kelishigidagi so’z bilan o’timli fe’l o’rtasida boshqa bir so’z ishlatilsa B) tushum kelishigidagi so’z atoqli ot, olmosh yoki sifatdosh bo’lsa C) tushum kelishigidagi so’z turdosh ot, olmosh yoki ravishdosh bo’lsa D) A va B
22. Jo’nalish kelishigi qo’shimchasini olgan so’zlar gapda qaysi bo’lak vazifasida keladi?
A) hol, aniqlovchi B) hol, to’ldiruvchi C) hol, kesim D) B, C
23. Jo’nalish kelishigi qo’shimchasi shaxs va narsa otlariga qo’shilganda qaysi gap bo’lagi vazifasida keladi?
A) hol B) ega C) to’ldiruvchi D) A va C
24. Jo’nalish kelishigi qo’shimchasi qo’shilganda asos qismida o’zgarish yuz beradigan so’zlar qatorini aniqlang.
A) terak, chopiq, chirchiq B) tog’, bog’, yurak C) kurak, ilik, so’roq D) jo’nalish kelishigi qo’shimchasi qo’shilganda so’zlarning asos qismida o’zgarish kuzatilmaydi
25. O’rin-payt kelishigidagi so’zlar odatda qaysi gap bo’lagi vazifasida keladi?
A) hol, to’ldiruvchi B) to’ldiruvchi, aniqlovchi C) kesim D) A va C
26. O’rin-payt kelishigidagi so’z o’rin holi vazifasida kelgan gapni aniqlang.
A) Novdalarni bezab g’unchalar Tongda aytdi hayot otini. B) Mehr va qadr bor yerda hamma narsa bor. C) Adolat kuchda emas, kuch adolatdadir. D) A va B
27. Qaysi gapda chiqish kelishigi sifatga qo’shilgan?

A) Kunlardan bir kun Hakimbek kitob o’qib o’tirib, baxildan, saxiydan gap chiqib qoldi. B) Undan keyin qarabsizki, paxtamiz ham mo’l. C) Bugun rostni qo’yib yolg’on gapirgan odam ertaga nima deganini unutganidan rostini aytib qo’ya qoladi va shu bilan o’zini o’zi beburd qiladi. D) Dalalar, ko’chalar, uylardagi ariqlardan sharqirab suv oqadi.
28. Ismlarni kesimga xoslovchi shakllar berilgan qatorni aniqlang.

A) -man, -san, -dir qo’shimchalari B) bo’lmoq, sanalmoq, hisoblanmoq C) ekan, emish, emas D) barcha javoblar to’g’ri
29. 1) tongda; 2) o’rtada; 3) peshinda; 4) uyquda; 5) o’roqda; 6) maktabda; 7) senda; 8) pastda Yuqoridagi so’zlarning qaysilari gapda o’rin holi vazifasini bajaradi?

A) 1, 2, 6, 8 B) 2, 6, 8 C) 3, 4, 6, 7 D) 1, 3, 6, 8 
30. Harakat nomi bilan ifodalangan kesim tarkibida kerak, darkor, shart so’zlari bo’lsa, kesimni ega bilan moslashtiruvchi shaxs-son qo’shimchalari qaysi so’zga qo’shiladi?
A) harakat nomiga B) kerak, darkor, shart so’zlariga C) shaxs-son qo’shimchalari qo’llanmaydi D) harakat nomi yoki kerak, darkor, shart so’zlariga 
Yordamchi so’zlar

1. Yordamchi so’zlarga xos xususiyatlar qatorini aniqlang.
A) atash ma’nosiga ega bo’lmaydi B) ma’lum so’roqqa javob bo’lmaydi C) gap bo’lagi vazifasida kelmaydi D) barcha javoblar to’g’ri
2. Atash ma’nosiga egalik, ma’lum so’raqqa javob bo’lish va gap bo’lagi vazifasida kelish xususiyati qanday so’zlarga xos?
A) ko’makchilarga B) bog’lovchilarga C) mustaqil so’zlarga D) yuklamalarga

3. Polvonning qo’li kuch bilan o’ziga tortar, ammo bir qarich ham oldiga siljitolmasdi. Mazkur gapdagi ostiga chizilgan so’zlar qaysi turkumga xos?
A) bog’lovchi, bog’lovchi, yuklama B) ko’makchi, bog’lovchi, yuklama C) bog’lovchi D) ko’makchi, yuklama, bog’lovchi

4. Bilan so’zi ko’makchi vazifasida kelgan qatorni aniqlang.
A) Ma’naviyat insonga ona suti, ota namunasi, ajdodlar o’giti bilan singadi. B) Mehmonlar osh-suv taraddudiga yo’l qo’ymasdan, sut-qatiq bilan quruq choy ichib, darhol o’tirgan joylariga uzandilar. C) Ey farzand, aqlli, farosatli va ilm-u hunarli kishilar bilan do’st bo’l. D) A va C
Ko’makchilar

1. Ko’makchili gapni aniqlang.

A) Avval o’yla, keyin so’yla. B) Devor usti yomg’irdan uviy boshladi. C) Siz bilan hamsuhbat bo’lmasdan avval boshqacha xayolda edim. D) Yer bilan suv egizak, bir-birisiz yashay olmaydi.
2. Vazifatdosh ko’makchi qatnashgan gapni toping.
A) Devor usti yomg’irdan uviy boshladi. B) Kitob ustida uzoq ishladi. C) To’ydan keyin nog’ora chalmoq nodonlar ishi. D) B, C
3. Sof ko’makchilar…
A) ko’makchi vazifasida kelganda atash ma’nosini yo’qotadi B) faqat o’zi birikkan so’zni boshqa so’zga tobelantirib bog’lash uchun xizmat qiladi C) atash ma’nosini tamoman yo’qotgan ko’makchilar D) B, C
4. Qaysi qatorda faqat sof ko’makchilar berilgan?

A) sari, qadar, qarab B) bilan tufayli, singari C) tufayli, to’g’risida, sari D) bilan, kabi, ko’ra
5. Sof ko’makchilar qay tarzda urg’u oladi?

A) Urg’u sof ko’makchilarning oxirgi bo’g’iniga tushadi. B) Urg’u sof ko’makchilarning birinchi bo’g’iniga tushadi. C) Sof ko’makchilar urg’u olmaydi. D) Urg’u sof ko’makchilarning xoxlagan qismiga tushishi mumkin.

6. Qaysi gap tarkibida sof ko’makchi mavjud?

A) Gap futbol o’yini ustida ketardi. B) Fursat g’animatdir, shoh satrlar-la bezamoq chog’dir umr daftarin. C) Barchasidan qovun soz, Paykal uzra dumalar. D) B, C

7. Tarkibida sof ko’makchi mavjud bo’lmagan gapni ko’rsating.

A) Yo’lchida Gulnor haqida ikki og’iz so’z eshitish orzusi kuchli edi. B) Muxbirimiz telefon orqali xabar berdi. C) Temir tig’i yetmagan joyni qalam bilan oldi Alisher. D) Qalam-la men to’qiyman qo’shiq, U – insonga, elga xizmatim. 
8. Maqsad ma’nosini bildiruvchi ko’makchilar berilgan qatorni toping.

A) qarab, sari B) tufayli, to’g’risida C) sababli, uchun D) bo’ylab, qadar
9. Qaysi qatordagi ko’makchilar fikr mavzusi ma’nosini ifodalaydi? 

A) haqida, to’g’risida B) deya, deb C) kabi, singari D) sababli, tufayli
10. Qarab ko’makchisi yetakchi fe’lga bog’lanib, unga qanday qo’shimcha ma’no yuklashi mumkin?
A) maqsad ma’nosini B) yo’nalish ma’nosini C) fikr mavzusi ma’nosini D) qiyoslash ma’nosini
11. Yana ular futbol … nazariy bilimlarga ega bo’lishimizni talab qiladilar. Ushbu gapdagi nuqtalar o’rniga ko’makchilardan mosini qo’ying.

A) uchun B) tufayli C) to’g’risida D) sari

12. Vazifadosh ko’makchilar berilgan qatorni toping.
A) oldin, avval B) deya, deb C) qosh, ko’ra D) A, B, C

13. Ko’makchi qo’llangan gapni ko’rsating.

A) Gap futbol o’yini ustida ketardi. B) Orqadan chuqur soy oqardi. C) Qoziq ustida qor turmas. D) Avval o’yla, keyin so’yla.
14. 1) bilan; 2) tomon; 3) bo’ylab; 4) haqida; 5) qadar; 6) qarshi; 7) sayin. Yuqoridagilardan qaysilari vazifadosh ko’makchi hisoblanadi?
A) 2, 3, 5, 6 B) 1, 6, 7 C) 2, 3, 6 D) 3, 5, 6
15. -dek qo’shimchasi qaysi ko’makchi bilan sinonim sifatida qo’llanadi?
A) kabi B) singari C) yanglig’ D) A, B, C

16. Qaysi kelishik qo’shimchasi tomon, bo’ylab, ko’makchilari o’rnida qo’llanishi mumkin?
A) o’rin-payt kelishigi B) jo’nalish kelishigi C) tushum kelishigi D) qaratqich kelishigi

17. O’rin payt kelishigi qaysi ko’mkchi bilan ma’nodosh hisoblanadi?
A) bilan B) uchun C) bilan, orqali D) bilan, uchun

18. Qaysi gap tarkibidagi qo’shimcha o’rnida ko’makchi qo’llab bo’lmaydi?

A) Ark suv quygandek jim-jit. B) Kunlardan bir kun Hakimbek kitob o’qib o’tirib, baxildan, saxiydan gap chiqib qoldi. C) U shaharga mashinada borgan edi. D) Sharqda qadim-qadimdan oila muqaddas Vatan sanalgan.

19. Qaysi ko’makchilar sifatdosh qo’shimchasini olgan so’z bilan birga qo’llanilishi mumkin?

A) bilan, uchun B) sari, sayin C) bo’ylab, ko’ra D) qaramay, keyin

20. Bosh kelishikdagi so’z bilan birga qo’llanadigan ko’makchilarni ko’rsating.

A) kabi, singari, bo’ylab B) uchun, sari, ko’ra C) yarasha, so’ng, keyin D) chog’li, bo’ylab, muvofiq

21. Jo’nalish kelishigi shaklidagi ismlarga qo’shiladigan ko’makchilar qaysi qatorda to’g’ri berilgan?

A)  sari, bo’ylab B) doir, muvofiq C) tomon, uchun D) bo’lak, o’zga

22. Qaysi ko’makchi bosh va jo’nalish kelishigidagi ismlarga qo’shilishi mumkin?

A) singari B) muvofiq C) tomon D) uchun 

3-DARS. YORDAMCHI SO’Z TURKUMLARI (davomi). (68-123-betlar)
Reja:

1. Bog’lovchilar.
2. Yuklama haqida ma’lumot.
3. Undov so’zlar.
4. Taqlid so’zlar.
5. Modal so’zlar.
6. Tasdiq va inkor so’zlar.
7. Asosiy atamalar lug’ati.
Bog’lovchilar
1. Bilan so’zi qanday holatda bo’g’lovchi vazifasini bajarishi mumkin?
A) uyushiq bo’laklarni bo’g’lab kelganda B) o’zoro tobe munosabatdagi so’zlarni bo’g’lab kelganda C) qo’shma gap tarkibidagi sodda gaplarni bo’glab kelganda D) A,C

2. Qaysi gap tarkibida bog’lovchi qo’llangan?

A) Millat tushunchasi hamisha, Vatan bilan yonma-yondir, misoli jism-u jondir. B) Qalam bilan yozdim. C) Yer bilan suv egizak, bir birisiz yashay olmaydi. D) Nigora yaxshi xulqi, chiroyli muomalasi bilan ham obro’ga erishishi mumkim edi-ku.
3. Bo’lovchilar vazifasiga ko’ra necha guruhga bo’linadi?
A) 2 B) 4 C) 3 D) 5

4. Qaysi gap tarkibida ergashtiruvchi bog’lovchi mavjud?

A) Boshlanadi ijod va turmush. B) Qancha yo’llar bosdim, gohida toldim. Lekim xalq nomiga yuqtirmadim gard. C) U seskanib tushdi, chunki chol ro’parasiga kelib qolgan edi. D) Nega kerak gapning nega, negasi, Yo shoir, yo marhum buning egasi.

5. Bog’lovchilarning qaysi turi uyushiq bo’laklar va gaplarni bog’lashga xizmat qiladi?
A) teng bog’lovchilar B) teng va ergashtiruvchi bo’glovchilar C) ergashtiruvchi bo’glovchilar D) teng, ergashtiruvchi va vazifadosh bog’lovchilar
6. Qaysi gap tarkibida bituktiruv bog’lovchisi qo’llangan?

A) U kampirga biror og’iz ham shirin so’z so’zlamadi. B) U rostini gapirib bergani uchun onasi urushmadi, balki yolg’on gapirish odobli bolaning ishi emasligini aytdi. C) Uning o’g’illari Bektosh va Xoshim maktabda o’qidi. D) Kun o’tishi bilan daraxtlar kurtak yoza boshladi.

7. Sof bog’lovchilar qatorini ko’rsating.

A) va, ammo, balki B) ham, hamda, bilan C) va, lekin, biroq D) bilan, ham, balki 

8. Bir o’rinda bog’lovchi, boshqa o’rinda modal so’z vazifasidagi so’zni aniqlang.

A) biroq B) shuning uchun C) balki D) hamda 

9. Biruktiruv bo’glovchilari vazifasini bajaruvchi yuklama-bog’lovchilar qaysi qatorda to’g’ri berilagan?

A) va, hamda, bilan B) -u(-yu), -da, ham C) ham, hamda, bilan D) bilan, ham, -u(-yu), -da
10. Birikturuv bog’lovchisi mavjud gapni toping.

A) Yo bir maslahatni aytib bo’ladi, yo ro’zg’or ishini. B) Bir tovuqqa ham don kerak, ham suv kerak. C) Bu jarang-jurung ovozlar uning g’ashini keltirmas, balki xayolini chalg’itib, unga orom bag’ishlardi. D) Akam ham mukofot oldi.
11. Qaysi qatordagi so’zlar takror qo’llangandagina  ayiruv bog’lovchisi vazifasini bajaradi?
A) yo, goh B) yoki, dam C) ba’zan, bir D) B, C

12. Ayiruv bog’lovchisi qo’llangan gapni ko’rsating.

A) Yo bir maslahatni aytib bo’ladi, yo ro’zg’or ishini. B)  Ba’zan o’zim ham uning qanday maqsadda yurganini tushunmay qolaman. C) Bir tovuqqa ham don kerak, ham suv kerak. D) Mamlakatimizda bayramlar ko’p, lekin Navro’zning tarovati, shukuhi o’zgacha.
13. Zidlov bog’lovchilari haqidagi qaysi hukm noto’g’ri?

A) zidlov bog’lovchilari zidlov munosabatida bo’lgan gaplarni bir-biriga bog’laydi B) balki so’zi zidlov bog’lochilari vazifasida qo’llanadi C) yozuvda zidlov bog’lovchilaridan keyin vergul qo’yiladi D) zidlov bog’lovchilari uyushiq bo’laklarni bog’laydi
14. Qaysi gap tarkibida zidlov munosabati mavjud?

A) Balki, ertalab o’ziga isitib berish uchun shunaqa deyayotgandir. B) Inson go’zalligi bilan emas, balki mehnati bilan kamol topadi. C) U turmushidan o’tgan umridan rozi, lekin ana shu roziligini tushuntirib berolmas edi. D) B, C
15. Ergashtiruvchi bog’lovchilar berilgan qatorni toping.
A) agar, ya’ni, garchi B) garchi, negaki, balki C) chunki, uchun, shuning uchun D) ya’ni, basharti, nega 16. Garchi bog’lovchisi ergashtiruvchi bog’lovchining qaysi qaysi turiga mansub?

A) aniqlov bog’lovchisi B) shart bog’lovchisi C) sabab bog’lovchisi D) inkor bog’lovchisi      
Yuklama haqida ma’lumot

1. Qaysi qatorda faqat kuchaytiruv-ta’kid yuklamalari berilgan?
A) xuddi, toki, -oq, -chi B) ham, -ku, -da, -a C) nahotki, ham, hatto D) xuddi, sira, ham, -da

2. O’xshatish-qiyoslash yuklamalari berilgan qatorni toping.

A) go’yo, xuddi, yanglig’ B) xuddi, go’yo, naq C) xuddi, ya’ni, singari D) go’yo, naq, sira
3. Vazifadosh yuklama berilgan qatorni toping.
A) xolos B) naq C) -ku D) -gina
Undov so’zlar

1. Qaysi gap tarkibidagi undov so’zdan keyin vergul qo’yilmaydi?

 A) Oh, qanday go’zal bu olam! B) Oh, zolim falak, yiqil boshimga! C) Oh, bizning odamlar, dilkash odamlar… D) Hey, menga qara  Gulchehra, – dedi u.
2. Buyruq-xitob undovi mavjud gap berilgan qatorni toping.

A)  Oh, qanday go’zal bu olam! B) Och qoldingmi, a?  Voy sen-ey, – deya Chuchuk uloqchaning shalpangquloqlaridan tortqilab qo’ydi. C) – E, juda ajoyib ekan-ku, – dedi Elmurod ajablanib. D) – Hoy, aylanay o’g’rigina bolam, boshimda shunday musibat turganda ko’zimga uyqu keladimi?
3. Tarkibida undov so’z ishtirok etgan gapni ko’rsating. 

A) – Bu nima gap, taqsir, – deb so’rashibdi. Mehmonga izzat-xurmat shumi? B) Namoz g’azabi oshib, dag’-dag’ qaltiray boshladi. C) – Shoshma, Qorako’z shoshma… Drr! D) Boshdagi toj yal-yal yonarmish. 

4. Undov so’z ishtirok etmagan gapni aniqlang. 

A) Abduqodir “tis” deb barmog’ini labiga qo’ydi. B) Dardga darmon bo’ladigan ham shu so’z, turmushga og’u soladigan ham xuddi shu so’z. C) O’! ho’kiz yo’q, og’il ko’cha tomondan teshilgan. D) O’h! – deb yubordi bir yigitcha. 

5. His-hayajon undovi ishtirok etgan gapni ko’rasating. 

A) – Voy-bo’ – deb yubordi u. – Yerimiz muncha chiroyli! Globusning o’zginasi-ya! B) Oh, bizning odamlar, dilkash odamlar… C) – O, muazzam Enasoy daryosi! D) A, B, C 

6. His-hayajon undovi hayron qolish ma’nosini anglatgan gapni toping. 

A) Iye, butun boshliq bir odam tirilib keladi-yu, ovoragarchiligi bormi? B) Oh, qanday go’zal bu olam! C) Oh zolim falak, yiqil boshimga! D) Voyey, bolam boyaqish-ey.

7. Ey, Luqmoni Hakim sening Dong’ing tutdi olamni, Bag’ri keng-ku ilmning, Shogirdga ol bolamni. Ushbu she’riy parchada  undovning qaysi turi qo’llangan? 

A) buyruq-xitob undovi B) his-hayajon undovi C) nutqiy odat undovi D) undov so’z qo’llanmagan
8. Undov so’z ma’nosidan anglashilgan so’roq gap berilgan qatorni toping.

A) O’h-ho’, muncha muzdek? B) Iya, bularni nima qilasan? C) Hammasi o’tkinchi, xo’sh nima o’tmas? D) Ey qotil, nega shunday katta azim terakni nobud qilding?
9. His-hayajon, buyruq-xitobni ifodalovchi so’zlar…

A) modal so’zlar B) taqlid so’zlar C) undov so’zlar D) kirish so’zlar

10. Yozuvda undov so’zlardan keyin qanday tinish belgisi qo’yiladi?

A) nuqta B) vergul C) tire yoki undov D) undov

11. Erkalash, rohatlanish, norozilik, g’azab-nafrat, og’riq singari hissiyotlarni ifodalovchi so’zlar qanday so’zlar?

A) buyruq-xitob undovlari B) haydash-chaqirish undovlari C) modal so’zlar D) his-hayajon undovlari

12. His-hayajon undovlari qaysi qatorda ko’rsatilgan?

A) hey, voy, oh, uh B) uf, iye, voy-bo’, oh C) oh, hey, chu, o’h-ho’ D) voy, xo’sh, chip-chip

13. Buyruq-xitob undovlari berilgan qatorni toping. 

A) hey, xey, chu, beh-beh B) hoy, hey, kisht, oh C) uf, chu, voy, voy-bo’ D) xo’sh, hey, oh, chip-chip

14. Undov so’z ishtirok etgan gapni toping?

A) Chiroq lip-lip etdi. B) Tiss, – dedi Sayyora, barmog’ini labiga qo’yib. C) Ehtimol, ertalab o’ziga isitib berish uchun shunaqa deyayotgandir. D) Otasining xuddi o’zi.

15. Undov so’z ishtirok etmagan gap berilgan qatorni ko’rsating.

A) Iya, bularni nima qilasan? B) Hammasi o’tkinchi, xo’sh, nima o’tmas? C) Ey qotil, nega shunday katta azim terakni nobud qilding? D) Boshidagi yal-yal yonarmish.
Taqlid so’zlar

1. Holatga taqlidni bildirgan so’zlar berilgan qatorni aniqlang. 

A) lip-lip, jimir-jimir, voy-dod B) jimir-jimir, dag’-dag’, lip-lip C) yal-yal, dupur-dupur, tars-turs D) chars-churs, tars-tars, tap-tap 

2. Ovozga taqlidni bildirgan so’z ishtirok etgan gapni toping. 

A) Namoz g’azabi oshib, dag’-dag’ qaltiray boshladi. B) Shoikrom onasining barmoqlari tars-tars yorilib ketganini endi payqadi. C) To’rtta savag’ich bilan tap-tap urib, par singari qilib titibdi. D) Boshidagi toj yal-yal yonarmish.

3. Taqlid so’zlar qaysi jihatiga ko’ra tovushga va holatga taqlid turlariga bo’linadi?

A) tuzilishiga ko’ra B) nimaga taqlidni bildirishiga ko’ra C) ma’nosiga ko’ra D) hosil bo’lish usuliga ko’ra

4. Qaysi qatorda tovushga taqlidni bildirgan so’z berilgan?

A) Shunday bo’lsa ham, vujudini tutgan qlt-qalt titroqni bosib hazilomuz qichqirdi. B) Birovning oldiga borib “vov-vov” qilib hursa, podshoh gunohkorni yetmish ikki darra urdirar ekan. C) Dildorning yuragi duk-duk urardi. D) B, C
5. Holatga taqlidni bildirgan so’z qatnashgan gap berilgan qatorni ko’rsating.

A) Endi, ehtimol, dir-dir qaltirayotgan bolalar yuk ko’tarishga yaramas edi. B) Birovning oldiga borib “vov-vov” qilib hursa, podshoh gunohkorni yetmish ikki darra urdirar ekan. C) Yetti qaroqchi yulduz tikkaga kelganda, g’o’ng’ir- g’o’ng’ir ovozdan uyg’onib ketdim. D) Yangi so’yilgan kurka sho’rvasi qozonda biliq-biliq qaynardi.

Modal so’zlar

1. Modal so’z ishtirok etgan gap qaysi qatorda berilgan? 

A) Xullas, ana shu ajriqzordan sal o’tgandan keyin qishloqcha boshlanadi. B) Lekin Me’morning, avvalo, raiyat, qolaversa, saltanat oldidagi mavqeyi, Xuroson-u Movarounnahrdagi shuhrati unga qarshi keskin chora ko’rishga yo’l qo’ymas edi. C) Aftidan, G’ulomjon bu g’alvalarni ataylab boshlagan. D) A, B, C 

2. Avvalo, insonning qalbi go’zal bo’lmog’i kerak. Ushbu gapdagi modal so’z qanday ma’no anglatgan? 

A) ishonch B) tasdiq C) fikrning tartibi D) fikrning dalillanishi 

3. Sof modal so’z ishtirok etmagan gapni aniqlang. 

A) Abduqodirning ham tomog’iga bir narsa kelib tiqildi, shekilli, gapirolmadi. B) Xullas, Umidjon deyarli har kuni bitta yangi ibratli ertak o’ylab topib, buvisiga so’zlab beradigan bo’libdi. C) Chamasi, hammasining og’zi tekkan ekan o’sha go’shtga. D) Avsuski, rejadagi ishlar ko’ngildagidek bajarilmadi. 

4. Fikrning tartibi, fikrning dalillanishi, fikrni xulosalash, gumon ishonch kabi ma’no turlari qaysi so’zlarga mansub? 

A) undov so’zlarga B) taqlid so’zlarga C) modal so’zlarga D) yuklamalarga
5. Vazifadosh modal so’zlar to’g’ri berilgan qatorni aniqlang. 

A) aftidan, chamasi, balki, ehtimol B) shubhasiz, attang, albatta, xullas C) balki, avvalambor, masalan, taxminan D) ehtimol, demak, haqiqatdan, umuman 

6. Uning “ko’cha bolasi” ekanligini aftidan bilib olish qiyin emas edi. Ushbu gapdagi modal so’z qanday ma’noga ega?

A) gumon B) tasdiq C) modal so’z ishtirok etmagan D) fikrni dalillash
7. Qaysi qatordagi gapda fikrni xulosalashni ifodalagan modal so’z ishtirok etgan?

A) Xayriyat, daraning oxiriga yaqinlashgan sayin asov soy sayozlashib, nihoyat, qoyatoshlar chekinib, yaylov ko’rindi. B) Xullas, ana shu ajriqzordan sal o’tgandan keyin qishloqcha boshlanadi. C) Xayr, o’g’rigina bolam, kelib tur. D) Yomg’ir yog’yapti shekilli, deb o’ylab, boshini ichiga tiqib, yotaveradi, keyin bitta-bitta hiqildog’idan tutib xaltaga solaman.

8. Fikrning dalillanishini ifodalovchi modal so’z qaysi qatorda berilgan?
A)  haqiqatdan B) umuman C) jumladan D) avvalo
9. Qaysi gap tarkibida modal so’z mavjud emas?

A) Shubhasiz, biz g’olib chiqamiz. B) Aftidan, u yolg’on gapiryapti. C) Balki, siz haqdirsiz. D) Bizning g’olib chiqishimiz shubhasiz.

10. Bayon qilinayotgan fikrga so’zlovchining munosabatini bildirgan so’zlar…

A) undov so’zlar B) modal so’zlar C) taqlid so’zlar D) undalmalar

11. Ishonch ma’nosini ifodalagan modal so’z ishtirok etgan qatorni toping.

A) Xayriyat, daraning oxiriga yaqinlashgan sayin asov soy sayozlashib, nihoyat, qoyatoshlar chekinib, yaylov ko’rindi. B) Xullas, Umidjon deyarli har kuni bitta yangi ertak o’ylab topib, buvisiga so’zlab beradigan bo’ldi. C) Ularga qarshi kurashish hammamizning burchimiz, albatta. D) Avvalo, insonning qalbi go’zal bo’lmog’i lozim.

12. Qaysi qatordagi gapda gumon ma’nosini ifodalagan modal so’z ishtirok etgan?

A) Kattasi ham uyg’onib ketdi, shekilli, qo’shilishib yig’lashga tushdi. B) Afsuski, besh qo’l barobar emas. C) Ularga qarshi kurashish hammamizning burchimiz, albatta. D) Xullas, ajriqzordan o’tgandan keyin qishloqcha boshlanadi.  

13. Tasdiq ma’nosini ifodalagan modal so’z ishtirok etgan gapni toping.

A) Ularga qarshi kurashish hammamizning burchimiz, albatta. B) Shubhasiz, biz g’olib chiqamiz. C) Darhaqiqat, chang-to’zon ancha narilab, Karki tomonga ketardi. D) Aftidan, u yolg’on gapiryapti.

Tasdiq va inkor so’zlar
1. Inkor so’z berilgan qotorni aniqlang.
A) aslo B) umuman C) hech qachon D) A, B, C
2. Qaysi qatorda noto’g’i fikr ifodalangan?
A) mutloqa so’zi inkor so’z hisoblanadi B) tasdiq va inkor so’zlar alohida gap bo’lib kelishi mumkin C) tasdiq va inkor so’zlar diologik nutqda so’roq olmoshi bilan ifodalangan so’roq gaplarning javobi bo’lib keladi D) tasdiq va inkor so’zlar diologik nutqda -mi so’rq yuklamasi orqali ifodalangan so’roq gaplarning javobi bo’lib keladi

3. Inkor so’z qatnashgan gapni aniqlang? 

Muzqaymoq yemaysizmi? – Mayli. B) Yuring salqinga o’tamiz. – Xo’p. C) Dunyoni qizg’anma mendan, azizim. Sen yurgan yo’llardan yurmasman also.D) Mingboshi suvni o’zi so’radimi? – Ha, o’zi so’radi.

Asosiy atamalar lug’ati

1. Lug’aviy shakl nima?

A) ismlarning ko’plik, kichraytirish-erkalash, qiyoslash ma’nolarini bildiruvchi qismi B) ismlarni boshqa so’zlarga tobelantirib bog’lash uchun xizmat qiluvchi shakllar C) atash ma’nosiga ega bo’lmagan, ma’lum so’roqqa javob bo’lmaydigan, gap bo’lagi vazifasida kelmaydigan so’zlar D) gapning mazmuniga so’roq-taajjub ma’nosini yuklovchi yordamchi so’zlar
2. Tilshunoslikda ot kesimlarni ega bilan moslashtiruvchi vositalar qanday nomlanadi?
A) munosabat shakli B) bog’lama C) sintaktik shakl yasovchilar D) kelishik shakllari
3. Qaralmishga to’g’ri tavsif berilgan qatorni toping.
A) qaratqich kelishigi shaklidagi so’z B) qaratqich kelishigining belgisiz ishlatilishi C) moslashuv usulidagi so’z birikmalaridagi tobe so’z D) qaratqich bog’lanib kelgan so’z
Javoblar:

6-sinfda o’tilganlarni takrorlash 
1-C 2-A 3-B 4-B 5-B 6-D 7-C 8-B 9-D 10-B 11-D 12-C 13-D

Olmosh so’z turkumi va uning tasnifi 1-A 2-C 3-C 4-C 5-A 6-B 7-C 8-A 9-A 10-A 11-C 12-B 13-A 14-C 15-B 16-C 17-B 18-B 19-C 20-D 21-B 22-A 23-B 24-D 25-B

So’zlarning munosabat shakllari 
1-B 2-A 3-D 4-B 5-A 6-C 7-A 8-C 9-D 10-A 11-B 12-B 13-C 14-C 15-C 16-D 17-B 18-B 19-A 20-C 21-D 22-D 23-C 24-D 25-D 26-D 27-A 28-D 29-B 30-A

Yordamchi so’zlar 

1-D 2-C 3-B 4-D

Ko’makchilar 


1-C 2-D 3-D 4-B 5-C 6-D 7-B 8-C 9-A 10-B 11-C 12-D 13-A 14-C 15-D 16-B 17-C 18-D 19-B 20-A 21-B 22-C

Bog’lovchilar 


1-D 2-C 3-A 4-C 5-A 6-C 7-C 8-C 9-B 10-B 11-C 12-A 13-C 14-D 15-A 16-B

Yuklama haqida ma’lumot 
1-C 2-B 3-D

Undov so’zlar


1-B 2-D 3-C 4-B 5-D 6-A 7-A 8-A 9-C 10-C 11-D 12-B 13-A 14-B 15-D

Taqlidso’zlar 


1-B 2-C 3-B 4-D 5-A

Modal so’zlar 


1-A 2-C 3-C 4-C 5-A 6-C 7-B 8-C 9-D 10-B 11-C 12-A 13-C 

Tasdiq va inkor so’zlar 

1-A 2-C 3-C

Asosiy atamalar lug’ati 

1-A 2-B 3-D

